
МИНИСТЕРСТВО ЗА ЛОКАЛНА САМОУПРАВА

Врз основа на член 20 став (2) од Законот за рамномерен регионален развој (*) 
(„Службен весник на Република Северна Македонија “ бр. 24/21 и 174/21), министерот за 
локална самоуправа, донесе

ПРАВИЛНИК ЗА НАЧИНОТ НА ВОДЕЊЕ, ФОРМАТА И СОДРЖИНАТА НА 
ЕВИДЕНЦИЈАТА НА РАЗВОЈНИТЕ ПОТЕНЦИЈАЛИ НА ПЛАНСКИТЕ РЕГИОНИ 

ОД ЗНАЧЕЊЕ ЗА РЕГИОНАЛНИОТ РАЗВОЈ

Член 1
Со овој правилник се пропишува начинот на водење, формата и содржината на 

евиденцијата на развојните потенцијали на планските региони  од значење за 
регионалниот развој. 

Член 2
1. ФОРМА И СОДРЖИНА НА ЕВИДЕНЦИЈАТА НА РАЗВОЈНИТЕ ПОТЕНЦИЈАЛИ 

НА ПЛАНСКИТЕ РЕГИОНИ ОД ЗНАЧЕЊЕ ЗА РЕГИОНАЛНИОТ РАЗВОЈ
(1) Евиденцијата на развојните потенцијали на планските региони од значење за 

регионалниот развој (во натамошниот текст: евиденцијата) се води на Образец во А4 
формат.

(2) Образецот за евиденција содржи: во горниот дел  на средина се наоѓа натпис 
„МИНИСТЕРСТВО ЗА ЛОКАЛНА САМОУПРАВА“, „ЕВИДЕНЦИЈА НА РАЗВОЈНИТЕ 
ПОТЕНЦИЈАЛИ НА ПЛАНСКИТЕ РЕГИОНИ ОД ЗНАЧЕЊЕ ЗА РЕГИОНАЛНИОТ 
РАЗВОЈ“ ; под него се наведува годината за која се однесува евиденцијата и Центарот за 
развој на планскиот регион кој го пополнува Образецот; под него во табела се содржани 
податоци од 12 области ( демографија, население и миграции; економски потенцијал за 
регионален развој; бизнис и претприемништво; фискални индикатори; работна сила и 
инвестирање во човечки капитал; инфраструктура (транспортна, телекомуникациска и 
енергетска инфраструктура); земјоделство и рурален развој; животна средина и 
урбанистичко планирање; социјален развој; образование; туризам, култура, спорт и 
рекреација и противпожарна заштита и други области  кои се специфични за планскиот 
регион); подрачјето; вредноста; мерната единица и изворот од каде е преземен податокот 
(институција и документ каде е содржан податокот);  во долниот лев агол се наведува 
датумот на поднесување, а во долниот десен агол има место за потпис на директорот на 
Центарот за развој на планскиот регион. 

(3) Образецот за евиденција е даден во Прилог и е составен дел на овој правилник.  

2. НАЧИН НА ВОДЕЊЕ НА ЕВИДЕНЦИЈАТА НА РАЗВОЈНИТЕ ПОТЕНЦИЈАЛИ 
НА ПЛАНСКИТЕ РЕГИОНИ ОД ЗНАЧЕЊЕ ЗА РЕГИОНАЛНИОТ РАЗВОЈ

Член 3
(1) Евиденција се води во електронска форма.
(2) Образецот за евиденција се пополнува со потребните податоци од Центрите за 

развој на  планските региони.
(3) Пополнетиот Образец за евиденција од Центрите за развој на планските региони се 

одобрува од Советите за развој на планските региони.

(4) По одобрување на Образецот за евиденција, Центрите за развој на планските 
региони пополнетиот Образец за евиденција го доставуваат до Министерството за локална 
самоуправа.

(5) Пополнетиот Образец за евиденција за претходната календарска година Центрите за 
развој на планските региони го доставуваат до Министерството за локална самоуправа до 
31 март во тековната година.

Член 4
За пополнетите и одобрени обрасци за евиденција, од страна на Министерството за 

локална самоуправа се  води сумарна евиденција на развојните потенцијали на планските 
региони од значење за регионалниот развој (во натамошниот текст: сумарната евиденција) 
во електронска форма.

Член 5
(1) Советот за рамномерен  регионален развој, Бирото за регионален развој, Советите за 

развој на планските региони, Центрите за развој на планските региони и општините имаат 
пристап до сумарната евиденција преку веб-страницата на Министерството за локална 
самоуправа.

(2) Податоците од обрасците  за евиденција доставени до Министерството за локална 
самоуправа како јавно достапни  информации се објавуват на  веб-страницата на 
Министерството за локална самоуправа.

(3) Заради полесна достапност до податоците од ставот (2) на овој член, Бирото за 
регионален развој и Центрите за развој на планските региони на своите веб - страници 
поставуваат  линк за директен  пристап и увид до сумарната евиденција. 

(4) Центрите за развој на планските региони пополнетиот Образецот за евиденција 
јавно го објавуваат на својата  веб – страница.

Член 6
(1) Центрите за развој на планските региони на годишно ниво ги проверуваат, 

дополнуваат односно изменуваат и податоците од пополнетите, одобрени и доставени 
Обрасци за евиденција за кои настанала промена во годината за која се даваат податоците, 
а од кои зависи веродостојноста на податоците содржани во сумарната евиденција.  

(2) Пополнетиот Образец за евиденција кој не ги содржи сите податоци, 
Министерството за локална самоуправа му го враќа  на Центарот за развој  на планскиот 
регион на доработка, дополнување односно исправка со цел подготовка на релевантна 
сумарна евиденција.

(3) Центарот за развој на планскиот регион  по доработката, дополнувањето односно 
исправката на податоците во Образецот за евиденција,  го доставуваат до Министерството 
за локална самоуправа во период од 20 дена од денот на приемот на барањето за 
доработка, дополнување или исправка.

Член 7
(1) Заради располагање и користење на веродостојни и точни  податоци за евиденцијата 

во сумарната евиденција, Центрите за развој на планските региони на вршат меѓусебна  
размена на информации по електронски пат.

(2) Во случај на технички проблеми  заради кои Центрите за развој на планските 
региони  нема да бидат  во можност да ја водат комуникација по електронски пат, 
комуникацијата може да врши и  на друг начин, преку кој се овозможува непречено 
одвивање на активностите поврзани со евиденцијата за периодот додека трае 
попреченоста.

(3) За пополнување на Образецот за  евиденцијата по електронски пат со веродостојни 
и потребни податоци, како и за остварување на комуникација од ставот (1) на овој член, од 
страна на Министерството за локална самоуправа и Центрите за развој на планските 
региони, во рамките на институцијата се назначуваат одговорни лица (контакт точки).

(4) Податоците со: име, презиме, звање и електронска адреса на назначените одговорни 
лица од став (3) на овој член,  Центрите за развој на планските региони ги доставуват до 
Министерството за локална самоуправа. 

(5) Збирната  листа на одговорни лица во институциите од став (3) на овој член, се 
изготвува од страна на Министерството за локална самоуправа и се   објавува на веб-
страницата на Министерството за локална самоуправа.

(6) За секоја промена на одговорните лица (контакт точки), Центрите за развој на 
планските региони го известуваат  Министерството за локална самоуправа најдоцна седум 
дена од денот на  извршената промена.

Член 8
(1) Показател за  утврдување и мерење на определена состојбата во Обрасците за 

евиденција се Стратегијата за регионален развој на Република Северна Македонија и 
Програмите за развој на планските региони.

(2) Покрај Стратегијата за регионален развој на Република Северна Македонија и 
Програмите за развој на планските региони, во Обрасците за евиденција се користат и 
други показатели кои имаат за цел да помогнат при следењето на развојните потенцијали 
на планските региони. 

(3) Заради унапредување на  процесот на следењето на развојните потенцијали на 
планските региони, показателите од став (2) на овој член може да се дополнуваат. 

(4) Во случај на дополнување на показателите од став (2) на овој член, Центрите за 
развој на планските региони пополнуваат нови Обрасци за евиденција со дополнетите 
показатели. 

(5) Доколку показателите од став (2) на овој член се дополнети во првиот квартал од 
календарската година, истите нема да се однесуваат за Обрасците за евиденција од 
претходната календарска година и  ќе се применуваат при изработката на Обрасците за 
евиденција за тековната календарска година.

Член 9
Обрасците  за евиденција се пополнуваат со официјални податоци, објавени односно 

издадени од Државниот завод за статистика, Министерството за локална самоуправа, 
Министерството за финансии, Бирото за регионален развој, Државниот завод за ревизија, 
Заедницата на единиците на локалната самоуправа, општините, јавните служби, 
организации, установи, институции и други правни лица, како и врз основа на изготвената 
планско-развојна и проектна документација во тековната година.

Член 10
Овој правилник влегува во сила наредниот ден од денот на објавувањето во „Службен 

весник на Република Северна Македонија”.

Бр. 02-92/1 Министер
28 април 2022 година за локална самоуправа,

Скопје Горан Милевски, с.р.

